1Jon
Okoro buk nukan onoktapau

Jisas ko meienuk, woisan 85 senek manonuk,
Jon ko Anut nukan roasiret Esia provins opok
jer we marowon. Jon ko koiam sarewon. Ko ak
Anut pak kon mokoi, Jisas pak woiaka karar me
rawaun rai jer we marowon. Karauk sat dméan
midi roat akas keser awaridi, ‘Jisas Krais ko ika
ro senek pewon, okon, ko Anut nukan mokoi
wa. Kesermoi, ko atdi wa kowai. Akan ronkat
osap sosop dpu maun kiro ndwadu, utianik, akan
woiaka karauk roat mesin meiedi kiro omnok-
oupaian onok, okon, ndwéau wa.

Jon nukas Kristen roasiret ak kiro dman wa
rowau rai awarowon. Kos keser awarowon, ‘Ik
Anut mesin woiokos meieanik, karauk roasiret
akanun nais woiokos meidu.’

OKkoro buk tainoraun aman

1:1-4 Jon nukas awau rawaun d&mén jer wewon.

1:5-2:17 Sanpewan onok pak pututuwan onok

pak ak tururau senek wa.

2:18-29 Jon nukas Krais nukan iwéi jaukut

mesin roasiret awarowon.

3:1-4:6 Ik roasiret akan onok aparianik, ak
Anut nukan mokoit ra, Satan nukan mokoit
rd, ik dpu maun itok.

4:7-5:5 Anut nukas roasiret mesin wous meiau
onok nukan onoktapau, okon, ik nais karauk
roasiret mesin iken woiokos meieta rai, ka-
rauk roasiret akas ik kon roasiret senes apu
mukaiei.

5:6-21 Jon nukas roasiret owo osap mesin akan
woiaka epar maiei rai awarowon. Kos ak
owon akan woiaka epar maiei rai awarowon.

Ak owo onok tainoraiei rai awarowon. Keser
awarianik, kon &mén patarwon.

Awau orip orip rawaun dmdn.

10 jaiat, Jisas ko awau orip orip rawaun amén.
Ko meter okoro omnokou pdu wa opok rawon.
Kos koianik, d&mén arewon ik roumun. Epar
senes, ko iken amiokosar aparianik, iken ipiokos
nais atomun mesin ak rusapai jer we marom.

2 Kiro awau orip orip rawaun &médn amop
sarenuk, ik aparmun. Keseria, ik epar aman
mianik, kiro awau orip orip rawaun sakau mesin
ak jer we marom. Meter ko momok pak rawon,
rusapai amop penuk, aparmun.

3 Ik ko aparmoi, kon &mdn roumun, ikes kiro
amén ran ak maredumun. Keserta, akas pak akan
woiaka ik pak karar mona, ik erek tururia, iken
woiok karar momonok pak kon mokoi Jisas Krais
pak rawaun itok.

4Tk iken woiok ndwdu ereraun kiro &mén jer we
marom.

Ik arou pakas aridu.

5 Ik kiro &méan Anut nukan mokoi nukan oksau
pakan roumun awaraurum. Kon &méan kesek:

Anut nuka ko arou senes, kar pututu ko opok
rawauwa. '
6 Utianik, ikes Anut pak woiok karar rau

dianik rai, onok aru mesin ronkateanik, ik pututu
aridum, kiro ik sdt d&man mianik, epar aman wa
tainoridum.

7 Utianik, nuka arou opok rau senek ik nais
arou opok arieta rai, kiro iken jaunokot pak
woiaka karar me raidum. Anut nukan mokoi Jisas
nukan karianas iken onok aru midumun erekapu

jakdi mukonuk, ik Anut nukan amukup eposek
sare raum.

8 Utianik, ik onok aru wa midum &ieta rai, epar
aman kiro iken woiok uru rawau wa, kiro iken
woiok sataurum.

9 Utianik, iken onok aru midumun mesin Anut
aurta rai, kos kon onok tuku pakas ik paip
mukowon tainorianik, iken onok aru midumun
jakdi mukomara, nukan amuk opok eposek sare

mukai. . _
10 Meter Anut nukas &diewon, “Roasiret ak
erekapu onok aru orip.” Keseria, ik onok aru wa

midum rai dieta, ikes Anut ko satdidu ro auridum.
Keserta, rai kon amén iken woiok uru rawau wa.

2

Krais ko iken sareikowon ro.

1 O jaiat, ak woiaka epar moin roasiret, is
akanun woias meiem, ak isan mokoit senek, is
ak onok aru wa mau rai, okoro jer we marom.
Utianik, inok roasir ko onok aru monuk rai, Jisas
Krais ko onok eposek midu kos kiro ro sardun

momonok auridu. _
2 Nukas iken onok aru jakai mukaun kon enip-

sau Anut nuruwon. Ko ik Juda roasiret karar
sareikaun keserau wa, roasiret erekapu okoro
omnokou opok rai erek akan onok aru jakai

maraun keserwon. o o
31k Anut nukan sintore &mén tainorta rai, ik ko
epar dpu mom.

4 Utianik, kar ros “Is Anut dpu” diemara, Anut
nukan améan tainorau wa, kiro ro ko aman sataiau.
Anut nukan epar &mdn kon wou uru rawau wa.

5 Utianik, kar ro ko Anut nukan d&mén tainoriau,
kiro ro ko epar Anut mesin wous meiedu, karauk
roasiret atar maredu. Kiro onok pakas ik dpu ik
Anut pak pasar raum.

6Inok roasir “Is Anut pak pasar raim” aiai, kiro
roasir ko Krais nuka keser aridu senek ariaura.

7 0 jaiat, is akanun woias meiem, is okoro
sintore dmdn rusapai jer we marom, kiro awau
aman wa, kiro meten dman. Kiro damin ak meter

meter rofdin. | T
8-9 Utianik, is rusapai okoro sintore &mén jer we

marom kiro awau senek. Jisas Krais nukas iken
woiok uru sarau miau, okon, ik ko senek, iken
jaunokot mesin woiokos meiedum. Keseria, iken
woiok uru pututu manonuk, arou senes pemara,
jere rau. Keseria, ik epar dpu kiro sintore dmén
epar senes. Inok roasir kos “Is arou opok raim”
diemara, kon jauk sauk muridu, kiro roasir ko
pututu pakar rau.

10 Inok roasir kon jauk mesin wous meiedu, ko

arou opok raidu, kon wou uru kar osapus ko onok
aru maun rawau wa. .
11 Utianik, inok roasir kon jauk sauk muridu,

ko pututu raidu. Ko pututu raumara, amuk putut
kariewon apu aparau senek wa. Keseria, ko
pututu raianik, apu manaun itanedu.

12 0 isan mokoit, ak Jisas mesin woiaka epar
mona, akan onok aru miai kiro Anut nukas jakai
marowon, okon, is ak jer we marom.

13 O moniat, kiro ro meter meter rawon,
rusapairan rau ak dpu, okon, is ak jer we marom.

O mokoi tenemai, akas Satan itimorin, okon, is ak
jer we marom. O mokoit, ak momonek epar apu
moin, okon, is ak jer we marom.

14 Moniat, kiro ro meter meter rawon, rusapai
ran rau ak dpu, okon, is ak jer we marom. Mokoit
tenemai, ak sakau orip Anut nukan dmdan akan
woiaka uru rau, akas Satan itimori, okon, is ak
jer we marom.

Omnokou pakan osap mesin woiakas wa
meiewe.

15 Ak okoro omnokou pak okoro omnokou
pakan osap mesin woiakas wa meiewe. Utianik,
inok roasir ko okoro omnokou pakan osap mesin
wous meienuk, ko momonek omar oik rau mesin

Wous meiedu wa.
16 Omnokou pakan onok erekapu okoro om-

nokou opok rau, kiro kesek: ro asik apareanik
meswaredu, ro osap atap atap apwareanik wous
wedu, ro osap sosop orip kon enip kdmioik jou
midu. Kiro onok erekapu Anut pakas kowau wa.
Kiro onok erekapu omnokou pakan.

17 Omnokou pak kon enmaksau nepipiraun
onok pak, kiro erekapu wasardieir, utianik, inok
roasir Anut nukan dméan tainorai, ko orip orip
awau rawai.

Krais nukan iwdai jaukut.

18 O isan mokoit, is akanun woias meiem, omre
wasardun ses siakup pe rau, ak meter Krais
nukan iwai jauk péi rai diein roin. Rusapai, kon
iwai jaukut sosop epar pe rai. Keseria, ik dpu
mau, omre wasaraun ses siarakap pe rau.

19 Kiro roat ak meter ik pak rain ak iken
jaunokot wa, ak Jisas iwdi maun kiro onokun ik
utoiki manoin. Utianik, ak iken jaunokot maro,
ak ik pak rawoi. Ak ik utoiki manoin, okon, kiro
amop senes ak iken jaunokot wa.

20 Utianik, ak Krais nukas kon Osou Niau ak
opok kourwon. Keseria ak erekapu epar dmdn
apu.

21Ts ak kiro epar &mén dpu wa rai jer we marau
wa. Ak epar amén dpu midi. Ak epar d&mdn pakas
kar sdt &man wa pedu dpu moi. Kiro onokun is ak
jer we marom.

22 Sat didu ro inok? Kiro sit didu ros Jisas ko
Krais, kiro ro Anut nukas ik iméaikaun dsimorau
wa rai didu. Kiro ro ko Jisas nukan iwai jauk. Ko

Mok01 kon Momok ori mesin sumkéainewatiau.
3 Inok ro ko Mokoi sumkdindi, Momok nais
sumkamal Inok ro ko Mokoi mesin kon wou epar

midu, Momok mesin ran wou epar miau.

24Kiro aman meter roin akan woiaka uru sakau
ate rawe. Ak kiro dmdn akan woiakas sakau
ate rawaiei, kiro ak Mokoi Momok ori pak pasar

rawaiei. _ ) ) )
25 Kiro kesek, Jisas nukasar ik awau orip orip

rawaun paip mukowon.
26 Is karauk roat akas ak sdt awaredi mesin jer

we marom. Ak onok aru maun awaredi.
27 Utianik, ak, Krais nukas kon Osou Nau ak

opok kourwon. Kiro Osou Ndu ak opok rau, okon,

kar ros ak kar dmdn tamarau senek wa. Kon
Osou Néaus ak onok erekapu tamaredu. Kon d&mén

kiro epar senes, sat 4man wa. Keseria, ak kiro
tainorna, Krais pak pasar rawaiei.

Ik Anut nukan mokoit.

28 0 isan mokoit, is akanun woias meiem, ak
ko pak pasar rawe. Keseria, ko tawa kounuk, ik
woiok erer orip ko kowai ses opok oiorok wa nai.

29 Ak apu Krais ko onok tuku midu, okon, ak
kiro onok &pu, inok ro ko onok tuku keseriau, ko
Anut nukan mokoi saréi.

3

1 Momonek ko ikenun wous meiedu onok owo
senek ronkatewe. Kon wous ik mesin epar senes

meiewon, okon, ik kon mokoit aikowon. Kiro
epar senes ik Anut nukan mokoit raum. Okoro
omnokou pakan roasiret ak Anut dpu wa, okon,
ak ran ik kon mokoit sare mukowon ak dpu wa.

2 0 isan jaiat, is akanun woias meiedim, ik
rusapai Anut nukan mokoit raum. Ik dpu wa,
tawa ik owo senek rawam rad. Utianik, ik apu,
tawa Krais atdi kounuk, ik ko rau senekurar
aparianik, ik ko senek saram.

3 Roasiret erekapu Krais atdi kowaun kame
raidi, ak Anut nukan amukup eposek rawaiei.
Krais ukun wapik senek ak ran ukun waépik
rawaun sarau maiei.

4 Inok roasir onok aru midu, ko Anut nukan
sintore aman wa tainoriau. Owon onok aru ko
keseridau kiro owo senek? Kiro ko sintore dmén
wa tainoridu.

> Ak dpu Jisas Krais nukas akan onok aru miéi
jakai maraun kowon. Ko kar onok aru mau wa.

6 Kar roasir ko Krais pak pasar raidu ko orip
orip onok aru wa midu, utianik, kar roasir ko

orip orip onok aru midu ko Jisas dpu wa, ko Jisas
aparau wa.

7Isan mokoit, is akanun woias meiem, ak kar ro
inikerna, kos ak onok aru maun rewaronuk, wa
tainoraiei. Inok roasir ko onok tuku eposek midu,
ko Krais senek Anut nukan amukup tuku rawai.

8 Inok roasir ko onok aru orip orip miidu, ko

Satan nukan. Satan ko Anut nukas omnokou ate
mowon ses opok, onok aru midwon, koi rusapai

kir keseriau, okon, onok aru midu roasir ko Satan
nukan. Kiro onokun, Anut nukan Mokois Satan
nukan sarau erekapu aru muraun kowon.

9 Kar roasir ko Anut nukan Mokoi senes ko
orip orip onok aru wa midu. Anut nukan onok
erekapu ko opok rau. Anut kon momok, okon, ko
orip orip onok aru wa midu.

10 Tk dpu inok roasir onok eposek wa midu,
ko kon jauk mesin wous wa meiedu, okon, kiro
roasir ko Anut nukan mokoi wa. Kiro onok pakas
ik Anut nukan mokoit ak atap apwaridum, Satan
nukan mokoit atap apwariaum.

Ik jaunokot mesin woiokos meidu.

11 Ak okoro d4min meter awarona, roin kiro
kesek: ik jaunokot mesin woiokos meidu.

12 Ak Kain senek wa sarau. Kain ko Satan nukas
kon ronkat kamenuk, Abel, nukan amak senes
nukasar wenuk, meiewon. Kain nukas nukan
amak owo onokun wenuk, meiewon? Kiro onok
nukasar keserwon kiro Anut nukan amukup aru
senes, utianik, kon amakus Anut nukan amukup
onok eposek keserwon, okon, ko amak wenuk,
meiewon.

13 0 isan amaiat, okoro omnokou pakan
roasiret akas ak sauk marona, ak wa karkairau.

141k iken jaunokot akanun woiokos meiedum,
okon, ik meidun onok itimorianik, ik orip orip
awau rawaun sakau orip. Inok roasir ko kon
jaukun wous meidu wa, kon totok meie rawai.

15 Inok roasir ko kon jauk sauk muridu, ko
roat akwaronuk, meidi ro. Ak dpu inok ro ko
karauk roat akwaronuk, meidi, ko awau orip orip
rawaun sakau wa owai.

16 Krais nukas ik mesin am dpas opok meiewon.
Keseria, ik jaunokot akanun woiokos meidun
onok dpu midum, kiro, ik ran iken jaunokot

sarwaraun iken enmoksau arau.

17 Kar ro ko osap wépik raunuk, kar ro osap
sosop oripas kiro ron wouti mianik, wa isanar-
nuk %*ai, owose ko “Is Anut mesin woias meiedaim”
aiau?

18 O isan mokoit, is akanun woias meiem, iken
jaunokot akanun woiokos meiedum rai, oioksaus
karar erar wa arau. Oioksaus area tainormoi,
sarwarau. Kiro iken jaunokot iken woiokos ak
mesin epar meiedum dpu maiei.

19-20Tken sarau pakas ak dpu maiei ik epar &mén
tainoridum. Keseria, iken woiok ik d&mén orip
dgienuk rai, Anut nukan amuk opok woiok erer
orip sakau tai rawam. Iken woiok uru ronkat
eteinak, Anut ko ndwdau, ko iken onok erekapu
apu.

210 jaiat, is akanun woias meiem, iken woiokos
ik dman wapik aikonuk rai, kiro ik Anut nukan
amukup woiok erer orip tai raum.

22 Tk kon dmén tainorianik, kon wou ereraun
sarau midum, okon, ik owo osap mesin ko aurta,
ikai.

23 Kon sintore dmin kesek: ‘kon mokoi Jisas
Krais nukanun woiok epar momoi, jaunokot
mesin woiokos meidu,’ kiro ko aikowon senek.

24 Roasiret ak kon sintore &mén tainoridi, ak ko
pak pasar raidi, kos ran ak pak pasar rau. Kon

Osou Nau ikowon kos aikonuk, ik kiro onok pakas
ko ik pak pasar rau dpu midum.

4

Osou aru pak osou ndu pak.

1 O isan jaiat, is akanun woias meiem, ka-
rauk roat akas ik Osou N&au orip rai awarona,
ak kurte akan d&mén erekapu woiaka epar wa
mau. Satdidi roat sosop ak okoro omnokou opok
erekapu manoutoin. Keserna, akas amke ak ate
apwaroinai, kiro osou ak opok rau Anut naka
pakan ra, wa ra aparwe.

2 Ak Anut nukan Osou kesek dpu maiei. Inok
ros Jisas Krais ko ro senek okoro omnokou opok
kowon aienuk rai, kiro ro Anut nukan Osou Néu
orip.

3 Utianik, inok ros Jisas Krais ko Anut pakas
kowau wa aienuk rai, kiro ro osou aru orip. Kiro
osou aru kiro ro opok rau, kiro Krais nukan iwai
jauk. Ak ko kowai daiein roin, epar ko okoro
omnokou opok meter kowon rau.

4 [san mokoit, is akanun woias meiem, ak Anut
pakan, akas kiro sdt @man midi roat itimwaroi,
owon, kiro Osou Néus ak opok rau kiro roat akan

osou itimwarowon. _
5 Kiro sat dman oi areain roat ak okoro om-
nokou pakan, okon, ak okoro omnokou pakan

amén are arina, okoro omnokou pakan roasiret
akan dman roumoi, tainoriéi.

6 Utianik, ik Anut nukan roasiret. Inok roasir
ko Anut dpu, kiro roasir iken dmén roidi. Utianik,
inok roasir ko Anut dpu wa, kiro roasir iken &méan
wa roidu. Keserna, kiro onok pakas ak epar amén
midu Osou Nau pak sdt &man midu osou aru pak
dpu mataiei.

Anut ko ik mesin wous meiedu.

70 isan jaiat, is akanun woias meiem, ik ika
ika iken jaunokot mesin woiokos meidu, owon,
jaunokot akanun woiokos meiedum, kiro onok
Anut pakas kowon. Inok roasir ko kon jaukut
akanun wous meieau, ko Anut nukan mokoi, kiro
ro ko Anut pu.

8 Anut nukas ik mesin wous meidu, okon, inok
roasir ko kon jauk mesin wous wa meidu, ko Anut
apu wa.

9 Anut nukas kon wous ik mesin meiemara,
kon mokoi karartapau okoro omnokou opok ik
ko pakan awau orip orip rawaun sakau owaun
dsimornuk, kowon.

10 Wous meidun onok kesek, amke ikes Anut

nukanun woiokos meidu wa. Anut nukasar ike-
nun wous meiemara, iken onok aru jakai mukaun

mesin kon mokoi dsimurowon, okon, ik Anut
nukan amuk opok eposek rawam.
11 0 isan jaiat, is akanun woias meiedim, kiro

onokun Anut nukas ikenun wous meiedwon. Ke-
sernuk, ikes ran iken jaunokot mesin woiokos

meidu. . S
12 Kar ros Anut wa apari rau, utianik, iken

woiokos jaunokot akanun meieta rai, Anut ik

pak rau, kon wous meiedu onok iken woiok uru
eposek senes sardi.

13 Anut nukasar kon Osou N&u ikowon. Kiro
onokun ik apu ik ko pak raum, ko ik pak rau.

14 Momonokos kon mokoi okoro omnokou
pakan roasiret akan onok aru pakan imwaraun

dsimornuk, kowon. Iken amiokosar aparmun,
okon, kiro &man ak awarom.
15 Inok roasires Jisas ko Anut nukan mokoi rai

aiai, ko Anut pak rau, Anut ran kiro roasir pak
rau.
16 Keseria, ik 4pu Anut nukas kon wous ik mesin

meiewon, okon, ik kiro mesin iken woiok epar
mom.

Anut ko roasiret mesin wous meiedu onokta-
pau. Inok roasir karauk roasiret mesin wous

meiedu, kiro roasir ko Anut pak raidu, Anut ran
ko pak raidu.

17 Jaunokot mesin woiokos meidun onok iken
woiok uru eposek sare mukowon, okon, ik okoro
omnokou opok Krais rawon senek raum. Keseria,
tawa Anut nukas ik wasareikaun omre opok ik
wa iminéu.

18 Inok roasir ko kon jaukun wous meidi, ko wa

iminedu. Anut nukan wous meidun onok kar ro
nukan wou uru sakau sarenuk, kiro ro ko iminau
wa. Utianik, iken woiokos jaunokot mesin wa
meiedum Anut ik aru mukaun imine orip kame
raum.

19 Amke Anut nukas ik mesin wous meiedu,
okon, ikes ran karauk roasiret akanun iken
w01okos meidu.

20Tnok roasir kos “Isan woi Anut mesin meiem”
diemara, kon jauk sauk muridu, kiro roasir ko

satdidu. Kar ro ko jauk amukus aparianik, wous

meiedu wa, ko Anut kon amukus wa aparidu,

konun nais wous meidu senek wa.

21Kiro sintore &méan Krais nukas ikowon kesek:
Inok roasiret akan woiakas Anut mesin meiéi,
akan jaunakat akanun ran woiakas meiewe.

S

Ik okoro omnokou pakan sakau itimori raum.
1Inok roasir Jisas ko Krais kiro ro Anut nukas
ik iméikaun dsimornuk, kowon rai kon wou epar
mianik, ko Anut nukan mokoi raidu. Inok roasir
momok mesin wous meiedu, kon mokoi mesin

ran wous erek meiedu. _ o ]
2 Tken woiokos Anut mesin meieanik, kon sin-

tore 4&mdan erekapu tainoridum. Kiro onokun ik
dpu mam, ik Anut nukan mokoit mesin woiokos
meiedum.

3-4Tk Anut nukan sintore 4mén tainorta rai, kiro
Anut mesin woiokos meiedum. Roasiret erekapu

ak Anut nukan mokoit asinakut raidi, ak okoro
omnokou pakan sakau erekapu itimoridu, okon,

kon sintore dmén tainoraun usu wa, Ik Anut nuka
mesin iken woiok epar midum, okon, ik okoro

omnokou pakan sakau erekapu itimori raum.

> Inok ro okoro omnokou pakan sakau iti-
moraun itok? Kiro ro ko Jisas Anut nukan mokoi
rai diemara, kon wou epar midu ko karar epar
okoro omnokou pakan sakau itimoraun itok.

Anut nukas kon mokoi Jisas mesin amop
diewon. ' '
6 Kiro Jisas Krais nukasar kiro onok pakas

kowon. Ko anas an jomurin, rai rai, kon karian
kourmara, meiewon. Ko an jowaun onok karar
pakas kowau wa, ko karian kouraun onok pakas

nais kowon. Osou Nau ko epar &mén nukan
onoktapau, kosar Jisas nukan d&min amop midu.
7 Osap 3 oripas Jisas nukan epar dman atar

mukidu. ) _ .
8 Anut nukan Osou Néu, an, karian, kiro osap 3

oripas &méan karar iéi.

9Tk roat akan dmén arena, woiaka epar midum,
utianik, Anut nukan &mén areau kiro sakau senes.
Ko kon mokoi mesin epar &mdn mowon.

10 Keseria, inok roasir ko Anut nukan mokoi
mesin wou epar midu kiro @&mén kon wou uru
raidu. Utianik, inok roasir kon wou Anut mesin
epar wa midu, ko Anut satdidu rai aidu, owon, ko

Anut nukas kiro 4&man kon mokoi mesin didu kon
WOou epar mau wa.

11 Kiro epar dmdn Anut nukas diewon kesek:
Anut nukas iken totomok awau orip orip rawaun

sakau ikowon, Kiro totomok awau rawaun onok-
tapau kon mokoi Jisas opok rau.

12 Inok roasir ko kon mokoi pak pasar raidu, ko
totok awau orip orip rawaun sakau oidu. Inok
roasir ko pak wa pasar raidau ko kiro totok orip
orip rawaun sakau wa oiéu.

Awau orip orip rawaun dmdn.

13 Ak Anut nukan mokoi mesin woiaka epar
midi roasiret, akan totomaka awau orip orip rau
dpu maun isas okoro jer we marom.

14 Tk Anut nukan ronkat karar tainoria, kar
osap mesin auram, ko roumara, ikai. Keseria, ik
wa iminedum, ik ko siakup potedum.

15 Tk owo osap owaun mesin ko auram ko iken
aman auridum roidu, okon, ik dpu ikes owo osap
ikaun auridum kos ikidu.

16 Kar ros kon jauk onok aru mowon aparidu,
kiro onok arus kiro ron totok erekapu meidun
apu opok wa monuk rai, kos Anut aurnuk, Anut
nukas awau orip orip rawaun sakau nurai. Is
onok aru roasiret meidun apu opok maraun
mesin awarau wa. Kar onok arus meidun apu
opok kureikaun itok. Utianik, is kiro mesin Anut

auraun rai awarau wa.
17 Onok erekapu eposek wa, Anut nukan amuk

opok onok aru. Utianik, karauk onok aru roat
akas keseridi kiro akan totomaka erekapu wa
meidi. Keseria, kon jaukus onok aru monuk rai,
ko Anut aurnuk, kos kon jauk isanarai.

18 Tk dpu Anut nukan mokoit akas onok aru
atdi atadi wa midi. Anut nukan Mokois ak jekur
kamwaronuk, Satan nukas ak dtdi aru maraun

senek wa. )
19 Satan ko okoro omnokou pakan roasiret

erekapu kamwaredu, sinuk, ik 4pu ik Anut nukan

mokoit. )
20 Tk dpu Anut nukan Mokoi okoro omnokou

opok kowon kos ik ronkat eposek ikowon, okon,
ik dpu Anut ko epar eitek. Ik epar eitek pak kon
moKkoi Jisas Krais pak pasar raum. Jisas Krais ko
epar eitek, ko awau orip orip rawaun onoktapau.

21 Keseria, o isan mokoit, is akanun woias

meiem, ak okoro omnokou pakan sit eitek wa jou
marau.

